
Н У С К А М А
1.  Жалпы жоболор

1.1. «Айыл калкынын жыныстык жана курактык курамы жөнүндө отчет» № 9 - «С» - Калк формасын жыл башына административдик тескөөсүндө айылдык калктуу пункттары бар айыл өкмөттөрү түзүшөт.

1.2. Бир убакытта түзүлүүчү отчетту түзүү үчүн чарба китептери маалымат булагы болуп саналат (№1 форма).
1.3. Туруктуу айыл калкынын саны жана курамы тууралуу маалымат толук болушу зарыл. Отчетко төмөнкүлөр киргизилиши керек:

- көлөмүнө жана мүнөзүнө карабастан, айыл аймагында жайгашкан калктуу пункттардын калкынын бардыгы;

- бардык туруктуу калк;

- жашаган жеринде жок болгон калк. 
Отчеттогу маалыматтардын толук болушу үчүн жашаган жеринде жок болгон калк категориясына төмөнкүлөрдүн киргизилери эске алынышы керек:
- окуу мезгилинде билим берүү уюму жайгашкан жерде (жатаканада, мектепке караштуу интернаттарда, менчик батирлерде ж.б.у.с.) жашаган, жалпы билим берүүчү уюмдардын (мектеп, мектеп-интернаттардын) жана баштапкы кесиптик билим берүү уюмдарынын (лицей, училищалардын) окуучулары, орто (колледждер, техникумдардын) жана жогорку билим берүү уюмдарынын студенттери.
- айылдык аймактан сырткары башка жерлерде иштеп жаткан адамдар жана иштеген жеринде убактылуу жашап жаткандар (мисалы, убактылуу жана мезгилдик жумуштагылар);

- аскер кызматын өтөөгө чакырылгандар;

- эркинен ажыратылып, абактарга жиберилгендер;

- айыл аймагынан тышкары балдар үйлөрүнө, майыптар үйлөрүнө жана узак мөөнөткө дарыланууга дарылоо мекемелерине кеткендер;

- айыл аймагында катталганы менен айыл аймагынан сырткары башка жерде жашагандар;
- узак убакыт бою жайыттарда мал багып жүргөндөр.

1.4. Калк жөнүндөгү отчеттук маалыматтардын толук жана так болуусун камсыз кылуу үчүн айыл өкмөтү төмөнкүлөрдү эске алышы керек:

1.4.1. «Кыргыз Республикасынын администрациялык-аймактык жана аймактык бирдиктердин объектилерин белгилөө тутуму» мамлекеттик классификаторуна (ААБОТ МК) ылайык айыл аймагынын чегинде жайгашкан калктуу пункттардын калкынын санына карабастан айылдардын тизмесин түзөт. Негизги калктуу пункттан, чарбалардан жана курулуштардан обочолонуп жайгашкан жерде жашагандардын саны (мисалы, оорукана, тегирмен, колхозчулар үйү, жол айрыктары, күзөтчүлөр, кой короолору ж.б.у.с.) өзүнчө көрсөтүлбөй, алар тийиштүү болгон негизги калктуу пункттагы калктын жалпы санына кошулуп жазылышы керек. Ошондой эле ведомстволук үйлөрдө, көмөкчү чарбаларда, жатаканаларда, окуучулар үчүн интернаттарда, балдар үйлөрүндө, карылар жана майыптар үчүн үй интернаттарында, ж.б. жайларда жашагандардын үй чарбаларынын болгон-болбогондугун текшерүү зарыл;

1.4.2. Чарбалык китептердеги төрөлгөндөр менен өлгөндөр жөнүндөгү жазуулар ЖААЖдын актылык китебиндеги жазуулар менен салыштырылып, отчеттук жылда төрөлгөндөр менен өлгөндөрдүн чарбалык китепке катталганы жана каттоодон чыгарылгандыгы такталат. Чарбалык китепке жаңы келгендер кирип, башка жакка көчүп кеткендер чыгарылат. Үй чарбанын курамынан убактылуу башка жакка кеткендерге убактылуу болбогондугу жөнүндө белги коюлушу керек;

1.4.3. Чарбалык китептердеги жазууларга текшерүү жүргүзүп жана тактоо менен анын толук жана туура экендигин үй-бүлөнүн башчысынан же бойго жеткен үй-бүлө мүчөсүнөн сурап билишет. Төрөлгөн күнү жөнүндө жазуулардын тууралыгы тийиштүү документтер боюнча аныкталат (паспорт, өздүгүн аныктаган күбөлүк, туулгандыгы тууралуу күбөлүк);

1.5. Чарбалык китептеринин негизинде отчеттук мезгилден кийин 21-январга чейинки мөөнөттө айылдык аймактын калкынын санына эсеп жүргүзүлөт. Эсептөөнүн жыйынтыгы боюнча «Айыл калкынын жыныстык жана курактык курамы жөнүндө отчет» №9-«С» - Калк формасы түзүлөт.

1.6. Отчет отчеттук мезгилден кийин 24-январдан кечиктирбестен айыл өкмөт башчысынын кол тамгасы жана мөөрү менен күбөлөндүрүлүп, райондун (шаардын) статистика органына тапшырылат. 
1.7. Мамлекеттик статистиканын райондук жана шаардык бөлүмдөрү отчеттун өз учурунда жана сапаттуу түзүлүшүн камсыз кылуу үчүн:

1.7.1. айрым калктуу пункттар жана калктын айрым бир бөлүктөрүн калтырып койбос үчүн ААБОТ МКга ылайык ар бир айыл аймагындагы бардык калк жашаган жерлерди, ошондой эле айылдык аймактарда жайгашкан темир жол оңдоочу жайларды, жол оңдоо бөлүмдөрүн, токой күзөткүчтөрүн, көмөкчү чарбаларды жана башка чакан элдүү пункттарды алдын-ала тизме менен текшерүү зарыл;

1.7.2. Айыл өкмөтүнүн кызматкерлерине чарбалык китептердеги жазууларды текшерүү жана №9-«С» - Калк формасын толтуруунун тартиби боюнча нускама беришет. Нускама берүүдө айылдык калкты толук эсепке алуунун маанилүүлүгүн түшүндүрүү керек, муну менен бирге ар бир айыл өкмөтү кайсы калктуу пункттардын жана элдин кайсы категорияларына өзгөчө көңүл буруу керек экендиги баса көрсөтүлөт. Айыл өкмөт кызматкерлери чарба китептериндеги калктын эсебин алуунун тартиби, үй-чарбаларын кайра кыдыруунун убактысы, отчетту түзүү техникасы жана аны берүүнүн мөөнөтү жөнүндө билүүсү зарыл;
1.7.3. Чарбалык китептердеги жазууларды тактоо, ошондой эле калктын жыныстык жана курактык курамы жөнүндө отчетко ылайык жазууларды текшерүүнү уюштуруу боюнча айыл өкмөтүнүн кызматкерлерине түзмө-түз жардам көрсөтүлөт;

1.7.4. Айыл өкмөттөрүнөн отчетторду кабыл алганда отчеттун ар бир айылдык аймак жана айылдар боюнча тууралыгы жеткиликтүү текшерилип, төмөнкүлөр аныкталышы керек:

- айылдык аймактын бардык калктуу пункттары боюнча маалыматтарынын №9-«С» - Калк формасына киргизилгендиги;

- жашаган жеринде жок болгон калк өзүнчө белгиленгендиги;

- №9-«С» - Калк формасындагы бардык жыйынтыктардын туура эсептелгендиги;

2.  Форманы түзүү
2.1. Үй чарбасы – турак жайда жашаган адам же болбосо жалпы үй чарбаны биргелешип жүргүзгөн өз каражаттарын толук бойдон же жарым-жартылай бириктирүү жана чыгымдоо аркылуу жашоо үчүн өздөрүн бардык зарыл болгон нерселер менен камсыздаган жана бирге жашаган адамдар тобу. Бул жактар никелик-үй-бүлөлүк мамиле, тууганчылык же тууганчылыгы жок мамилелер менен байланышы болушу мүмкүн.  

Үй чарбасындагы эркектер жана аялдар жашына карай алты топко бөлүнөт: 0-15 жаш, 16-17 жаш, эркектер – 16-62 жана 63 жаш жана андан улуу, аялдар – 16-57 жаш, 58 жаш жана андан улуулар.

Жыл башында жашаган жеринде жок болгон калк карата белгилегенген жактар курактык топ боюнча саноодон өтөт. 
Ар бир графада туулган жыл топтору жайгаштырылат, тактап айтканда: 2025-2010-жылдар, 2009-2008, 2009-1963-жылдар, 1962 жана андан мурунку жылдар – эркектер үчүн, 2025-2010-жылдар, 2009-2008, 2009-1968-жылдар, 1967 жана андан мурунку жылдар – аялдар үчүн.

Мисалы: чарба китебинде 1963-жылы төрөлгөн деп жазылган эркек 2009-1963-жылдар курагындагы топто жазылышы керек.
2.2. А графасында айыл аймагынын ААБОТ МКга ылайык коду, ошондой эле айыл аймакка караштуу айылдар көрсөтүлөт. 

2.3. Б графасында айыл аймагынын жана айыл аймагындагы айылдардын ААБОТ МКга ылайык толук аталышы көрсөтүлөт. 
2.4. 1-графада тескерисинче, айылдар ар бир калктуу пунктка тиешелүү болгон үй чарбаларынын санын беришет.  

Жогорудагы саптагы ушул жана кийинки графаларда айыл аймак (айыл аймакка караштуу айылдар боюнча маалыматтардын суммасы) боюнча жыйынтыктоочу маалыматтар көрсөтүлөт. 
2.5. 2-графада «Туруктуу айыл калкынын саны (жашаган жеринде жок болгондордун кошуп) - эки жыныстын бардыгы» жашаган жеринде жок болгондордун кошуп, жалпы калктын саны берилет.
2.6. 3-графада «алардын ичинен: жашаган жеринде жок болгон калк» жыл башында жашаган жеринде жок болгон калк катары белгиленген калтын өзүнчө жалпы жыйынтыгы көрсөтүлөт. 
2.7. Үй чарбаларында кандайдыр бир жаңылыштыктарды, жазылбай калууларды болтурбоо максатында калктын жалпы саны (жынысы жана курагы боюнча бөлүнбөстөн) чарба китеби жана тизмелер боюнча жүргүзүлөт, жыйынтыгы чарба китебинин сырткы бетине жазылат. Бул айрым чарбалардын калкынын жаңылыштык менен эки жолу киргизилбегендигин аныктоого мүмкүндүк берет.

Чарба китебинин негизинде алынган контролдук жыйынтыктар эркектер менен аялдарды бирге алгандагы суммасына дал келиши керек (№9-«С» – Калк формасынын 8-13-графалары).

Дал келбеген учурларда ар бир калктуу пункттун чегиндеги калктын жалпы санынын жашы жана курагы боюнча бөлүнүшүнүн тууралыгы текшерилиши керек.

2.8. Эсептин акыркы жыйынтыктары «Айылдык калкынын жыныстык жана курактык курамы жөнүндө отчет» №9-«С» - Калк формасынын тийиштүү графаларына киргизилиши керек:
- 4 жана 9-графалар 2025-2010-жылдарда туулгандарга туура келүүчү калкты эсептөөдөн алынган жыйынтыктын негизинде толтурулат;

- 5 жана 10-графалар 2009-2008-жылдарда туулгандарга туура келүүчү калкты эсептөөдөн алынган жыйынтык боюнча толтурулат;

- 6-графа 2009-1963-жылдарда туулгандарга туура келүүчү калкты эсептөөдөн алынган жыйынтык боюнча толтурулат;

- 11-графа 2009-1968-жылдарда туулгандарга туура келүүчү калкты эсептөөдөн алынган жыйынтык боюнча толтурулат;

- 7 жана 12-графаларга эркектер үчүн – 1962-ж. жана андан мурда туулгандарга жана аялдар үчүн – 1967-ж. жана анан мурда туулгандарга туура келүүчү калкты эсептөөдөн алынган жыйынтыктар киргизилет.

2.9. «Айыл калкынын жыныстык жана курактык курамы жөнүндө отчет» №9-«С» - Калк формасынын түзүлүшү төмөнкүдөй текшерилет:

- 8+13 графаларынын суммасы = 2-графага;

- 4+6+7 графаларынын суммасы = 8-графага;

- 9+11+12 графаларынын суммасы = 13-графага.
3. «Айыл калкынын жыныстык жана курактык курамы жөнүндө отчет» № 9 - «С» - Калк формасы жыл сайын түзүлөт.

4. Айыл өкмөтү №9-«С» - Калк формасына тиркелген отчетко киргизилген маалыматтардын толуктугу жана аныктыгы үчүн жооп берет.

